
Хайваннар - безнең дуслар!



Йорт хайваннары 



Сыер
       Безнең сыер
— Əби, əби, əйт əле,

Сыер нигə мөгери?

— Карыны ачкан, улым,

Печəн китер, йөгер,— ди.

— Ашап туйгач, ник сыер
Сузып-сузып «Му-у» ди ул?

— Эчəсе килгəн, улым,

Китер миңа су-у! — ди ул.

(Н. Каштан)



Ат
Аттан башлыйк бер 
сүзне:
Ат була ике күзле,
Ике колак, дүрт аяк,
Һəр аяк саен тояк.

Тоякка каксаң  дага,
Бахбай какмыйча 
чаба.
(Э. Мостафин)
 



Кəҗə белəн сарык
        Кəҗə белəн сарык хикəясе
… Кəҗə, Сарык, күргəч ушбу тамашаны, 
Калды куркып, һəрберсенең ярты җаны. 
«Исəнмесез, дустлар, Бүре əфəнделəр!» — 
Дилəр болар, күрсəтмичə курку хəле.

Куаналар өч-дүрт Бүре, моны күргəч, 
Алларына Сарык белəн Кəҗə килгəч: 
«Ашыйбыз, дип, бу икəвен тотабыз да,
Менə ничек ит таптык, дип, буткабызга!»

Кəҗə əйтə: «Кайгырмагыз, бездə ит күп; 
Ул ит берлəн һəркайсыбыз булырбыз тук! 
Ни карыйсың? Тиз бул əле, тиз бул, Сарык! 
Капчыктагы Бүре башын китер алып!»…
( Г. Тукай)



Əтəч белəн тавык
         Əтəч
Иртəн бик иртə тора,
Канат кагып кычкыра:
— Кикрикүк! Кикрикүк!
Тор иртəрəк: эшең күп... 
(Г. Лотфи)

               Тавык
Кытаклап чыкты тавык,
Кытаклый ул мактанып.
Нəрсəгə бик шатланган?
Чөнки ул күкəй салган.
«Əби килеп алсын,— ди,
— Балалар куансын»,— ди
(Ə. Кари)
.

 



Эт
                Акбайга
Йөрмə, Акбай, безнең янда,

Я тешлəрсең, кит əле.

Песиебезгə дə өрмə –

Ул бəлəкəй бит əле. 

Юлбарыска охшаган ул
Безнең песи баласы.

Чынлап юлбарыс булган, ди,

Аның ерак бабасы. 

Ул да, үскəчтен, юлбарыс
Булыр əле – күрерсең.

Алай бик батыр икəнсең –

Менə шунда өрерсең! 

(Р.Миңнуллин)



Песи
          Мияубикə
Мияубикə, Мияубикə,

Бигрəк инде чиста син.

Ашап туйгач битлəреңне
Юарга бик оста син.

 

Тик һаман да сүзлəремне
Колагыңа элмисең.

Ашаганчы да юыну
Кирəклеген белмисең

  (Д.Гарифуллин)



Кыргый хайваннар 



Куян
Куян салкыннан
Туңган, куырылган,         

Башы салынган,

Колагы шиңгəн.

Əйдəгез, дуслар,

Аны терелтик,

Җылы бүлмəгə,

Мəктəпкə илтик.

Куян уянды,

Куркып уйланды,

Сикреп урманга
Чабып югалды. 

— Куян, син кайда?
— Яшел тугайда.
— Куян, син кайда?
— Ерак чүллəрдə.
— Куян, син кайда?
— Калын урманда.
— Куян, син кайда?
— Карлы буранда.
     Əйдəгез, дуслар,
     Кырны, урманны,
     Чүлне актарып
     Табыйк куянны.
             (М.Җəлил)



Төлке
                Төлке белəн Каз
Бервакыт Төлке Казны тотып алган да:
—        Каз, мин сине ашыйм,— дигəн. 
Каз боегып калган.
—        Мин риза, Төлке. Тик син миңа 
бер биеп калырга рөхсəт ит,— дигəн 
Каз.
—        Əйдə, бие,— дигəн Төлке.— 
Ашарга өлгерермен əле. Каз, 
канатларын җилпеп, бер урында 
тыпырдый башлаган. Төлке:
—        Əй оста биисең, Каз,— дип көлə 
икəн.
Ə Каз, канатларын җилпеп, бер урында 
торган-торган да очкан да киткəн.
Төлке авызын ачып калган.
 (Татар халык əкияте)



Бүре

Сорыдыр төсе,
Үткендер теше.
Урманда йөри,
Бозаулар эзли
  (Табышмаклар)

Яхшы ишетə, күрə, 
Исне дə бик тиз сизə.
Улап, ауга чакыра_
Төнге урманны гизə.



Тиен
Урманда бар зур койрыклы
Җитез тиен.

Агач башларында яши
Кышын-җəен.

Агачлардан агачларга
Сикереп үтə,

Чиклэвеклэр ашап,шунда
Гомер итə.

(Ə. Кари)



Керпе

Ул өстенə җəй дə, кыш та
Энəле күлмəк кия.

Шулай да аны əнисе
“Йомшагым” диеп сөя.

Əлем, əлем, əлем күк, 

Бөгəрлəнгəн мəче күк; 

Аны кеше тоталмый, 

Тəпилəрен күралмый.

        (Табышмаклар) 

        (Табышмаклар)



Аю
Салкын кышны сизли ул,

Ап-ак карны күрми ул.

Тирəн йокыда аю,

Кайда аңа уяну.

Җиргə җылы яз килгəч,

Кояш нурларын сипкəч
Карлар суга əйлəнгəч,

Гөрлəвеклəр йөгергəч,

Булган көчен югалтып,

Хəле китеп, ачыгып.

Йокысыннан уяна,

Аю язга куана.

 (Л. Гиматдинова)



Поши
Башында үсə куак -
Шуны табып 
куандык.
Бу җəнлек безгə 
ошый:
Исеме аның -?

 Куаклар арасыннан 
Куркып кына чыга да
Кинəт сикерə, чаба…
Һəм күздəн дə югала.
    ( Табышмаклар)


